
1.  Опис на состојбите во областа и дефинирање на проблемот:

1.1 Опис на состојбите
Државниот завод за статистика (Завод) согласно Законот за државната статистика е координатор на статистичкиот систем на земјата. Системот покрај Заводот го сочинуваат и: Народната банка на Република Македонија, Министерството за финансии, Министерството за внатрешни работи, Министерството за правда, Агенцијата за вработување на Република Македонија, Фондот за пензиско и инвалидско осигурување на Македонија, Институтот за јавно здравје и Управата за хидрометеоролошки работи. Оценка на Заводот, како и на странски експерти, е дека за зајакнување на координативната улога на Заводот потребно е да се формира посебно тело, кое ќе ги координира релациите помеѓу сите чинители во статистичкиот систем, во однос на реализација на нивните надлежности утврдени во Законот за државната статистика и Програмата за статистички истражувања (петогодишна).
Составот на Советот за статистика согласно Законот за државната статистика го сочинуваат претставници на државните органи, овластените носители и други институции. Меѓутоа потребно е промена на неговата структура, односно состав со цел во Советот да доминираат претставници на корисниците, односно преставници и на медиумите, бизнис заедницата и други субјекти.

1.2
Причини за проблемите кои се предмет на разгледување 
 
Основна причина за изменување и дополнување на Законот за државната статистика е потребата од зајакнување на координативната улога на Државниот завод за статистика во рамките на статистичкиот систем на земјата и потребата во Советот за статистика да доминираат преставници на корисниците на статистичките податоци.
2. Цели на предлог регулативата:
Целта која треба да се постигне е зајакнување на улогата на Државниот завод за статистика како Координатор на статистичкиот систем на Република Македонија и ставање на акцент на улогата на Советот за статистика како претставник на поширок круг на корисници во рамките на наведениот статистички систем. Наведеното ќе овозможи продуцирање на поквалитетни официјални статистички податоци од страна на сите учесници во Националниот статистички систем.
3. Можни решенија (опции):
3.1. Опис на решението „не прави ништо“ 

Опцијата “не прави ништо” се користи како параметар за споредба на трошоците и користите од останатите опции (baseline). 


Доколку не се усвои предложеното решение од Предлог законот нема да бидат имплементирани Препораките од спроведеното Партнерско оценување на националниот статистички систем, кое беше спроведено во февруари 2017 година од страна на Експерти ангажирани од Евростат. 
3.2. Опис на можните решенија (опции) за решавање на проблемот

Со Предлог – законот се овозможува промена на структурата на Советот за статистика, со цел вклучување на бизнис заедницата која претставува еден од најважните корисници на статистички податоци. Со Предлог - законот се предлага формирање на посебно тело што ќе ги координира релациите помеѓу сите фактори во статистичкиот систем во однос на реализацијата на нивните надлежности утврдени во Законот за државната статистика и во Програмата за статистички истражувања (петгодишна). Членови на тоа тело ќе бидат претставници на овластените носители, а директорот на Заводот ќе претседава со координативното тело.
4. Проценка на влијание на регулативата:
Можни позитивни и негативни влијанија од секоја од опциите:

Опција: „Не прави ништо“  
4.1.
Економски влијанија  

Нема позитивни и негативни влијанија 
4.2.
Фискални влијанија  
Нема позитивни и негативни влијанија 
4.3.
Социјални влијанија 
Нема позитивни и негативни влијанија 
4.4.
Влијанија врз животната средина 
Нема позитивни и негативни влијанија 
4.5.
Административни влијанија и трошоци – 
а) трошоци за спроведување 
Нема позитивни и негативни влијанија 
б) трошоци за почитување на регулативата 
Нема позитивни и негативни влијанија 
Опција: „Да се донесе Закон за изменување и дополнување на Законот за државната статистика“ 
4.1.
Економски влијанија  


Со промена на структурата на Советот за статистика преку вклучување на бизнис заедницата во Советот, се очекува да се оствари подобра соработка помеѓу засегнатите страни и овластените носители на статистичкиот систем. Формирањето на Координативниот комитет ќе придонесе да се зајакнат релациите помеѓу овластените носители во процесот на продуцирање на статистички податоци, како и зајакнување на координативната улога на Државниот завод за статистика во целокупниот статистички систем.
4.2.
Фискални влијанија  

Нема 
4.3.
Социјални влијанија 
Нема

4.4.
Влијанија врз животната средина 
Нема
4.5.
Административни влијанија и трошоци – 
а) трошоци за спроведување 
Нема трошоци.  
б) трошоци за почитување на регулативата 
Нема трошоци.  
5. Консултации:
5.1.
Засегнати страни и начин на вклучување
Предложените законски решенија се изготвени во соработка со Народната банка на Република Македонија и другите овластени носители за спроведување на статистички истражувања.

Засегнатите страни можат своите коментари по Предлог на законот да ги даваат и преку порталот ЕНЕР.
5.2.
Преглед на добиените и вградените мислења 

Доставени се мислења од: Народната банка на Република Македонија, Министерството за финансии, Институтот за јавно здравје на Република Македонија, Фондот за пензиско и инвалидско осигурување на Македонија, Агенцијата за вработување на Република Македонија, Министерството за внатрешни работи и Секретаријатот за законодавство. Предлози и забелешки се дадени од Народната банка на Република Македонија, Министерството за финансии и Секретаријатот за законодавство. Основната забелешка на Народната банка на Република Македонија е дека целосно не се утврдени и разграничени улогите и надлежностите на постоечкиот Совет за статистика и на Координативниот комитет. Заради дополнително разјаснување и утврдување на концептот и идното функционирање на Советот за статистика и Координативниот комитет беше одржан состанок во Министерството за финансии. На овој состанок беа договорени дополнителни усогласувања на законот во насока на бришење на надлежноста на Советот за статистика да дава сугестии и предлози за релевантни методолошки прашања за статистичките истражувања на Заводот и овластените носители, при што оваа надлежност се пренесува на Координативниот комитет. Предлогот од Министерството за финансии во однос на предвидените финансиски средства за функционирање на Координативниот комитет, односно неговото функционирање да биде без дополнителен надоместок за неговите членови, е земен во предвид во Предлог текстот. Забелешките од Секретаријатот за законодавство се од номотехнички карактер и се однесуваа на точно определување на структурата на Координативниот комитет и прецизирање на неговата надлежност. Забелешките се целосно вградени во Предлог-законот.

5.3.
Мислењата кои не биле земени предвид и зошто
6. Заклучоци и препорачано решение:
Се предлага да се усвои предложениот текст на законот.

6.1.
Споредбен преглед на позитивните и негативните влијанија на можните решенија (опции)
Предложените законски решенија ќе имаат позитивно влијание врз јакнењето на Координативната улога на Државниот завод за статистика и на поефикасно и поконзистентно делување на националниот статистички систем, во функција на исполнување на меѓународните статистички стандарди и принципи.

6.2.
Ризици во спроведувањето и примената на секое од можните решенија (опции)
Нема

6.3.
Препорачано решение со образложение

Се препорачува да се донесе Законот за изменување и дополнување на Законот за државната статистика и да се формира Координативниот комитет и да се измени структурата на Советот за статистика заради потребата од зајакнување на Координативната улога на Државниот завод за статистика во рамките на статистичкиот систем на земјата и потребата во Советот за статистика да доминираат претставници на корисниците на статистичките податоци.
7. Спроведување на препорачаното решение:
7.1. Потреба од менување на закони и подзаконска регулатива во областа или други сродни области 

Донесувањето на Законот нема да предизвика потреба од менување на други закони и подзаконски акти.

7.2. Потребни подзаконски акти и рок за нивно донесување


/

7.3.
Органи на државната управа, државни органи и други органи надлежни за спроведување 
Државен завод за статистика
7.4.
Активности за обезбедување на ефикасно спроведување на предлогот на закон
/
8. Следење и евалуација:
8.1.
Начин на следење на спроведувањето 
Ефектите од спроведувањето на решението ќе се следат од страна на Државниот завод за статистика, преку подготовка на годишниот извештај за работа на Државниот завод за статистика и имплементација на програмата за статистички истражувања и Извештајот за работа на Координативниот комитет.
8.2.
Евалуација на ефектите од предлогот на закон и рокови 
По истекот на соодветен период од најмалку 12 (дванаесет) месеци од денот на неговата примена ќе се изврши евалуација на ефектите од предложените решенија преку следните индикатори:

-Степенот на реализација на Програмата за статистички истражувања и

-Бројот на одржани работни седници на Координативниот комитет .

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

                                                                               




  Министер               
                                            








   д-р Драган Тевдовски
Датум:___.___.2018 година                                                                       ________________________


